Cyfathrebu 1

Gall nifer o ddisgyblion gymryd rhan, yn dibynnu ar faint o bethau rydych chi eisiau eu dweud. Defnyddiwch brops a meim.

Mae cyfathrebu’n bwysig. Os dydyn ni ddim yn gallu cyfathrebu, dydy pobl ddim yn gallu ein deall ni.

Mae sawl ffordd o gyfathrebu:

1 anfon llythyr

2 anfon e-bost

3 ffonio

4 anfon neges destun

5 siarad wyneb yn wyneb gyda rhywun

6 defnyddio hysbysebion

7 defnyddio arwyddion ffordd

8 Mae’r Indiaid yn defnyddio mwg i gyfathrebu

9 Mae Affricanwyr yn defnyddio drymiau

10 defnyddio’Morse code’

11 defnyddio ‘Braille’

12 defnyddio iaith y bysedd

13 defnyddio’r wyneb

· Mae Duw wedi anfon neges destun i ni--Y Beibl. Enw arall ar y Beibl yw Gair Duw.

· Mae’n dweud wrthon ni ei fod yn ein caru gymaint nes ei fod wedi anfon ei unig fab, Iesu Grist, nid yn unig i ddangos i ni y ffordd orau i fyw ond i farw droson ni ar y groes. Dyma’r neges:

‘Do, carodd Duw y byd gymaint nes iddo roi ei unig Fab, er mwyn i bob un sy’n credu ynddo ef beidio â mynd i ddistryw ond cael bywyd tragwyddol.’ Ioan 3:16

Gallwch chi wneud dau beth â neges destun – ei hanwybyddu a’i dileu neu ei hateb.  Gallwch chi anwybyddu Duw a’r Beibl yn y byd yma, neu ddechrau darllen y neges destun , meddwl amdani a throi a siarad â’r Person sy wedi ei hanfon. Beth wnewch chi?

Gweddïwn,

Arglwydd, helpa ni i gredu dy fod yn cyfathrebu â ni yn y Beibl. Helpa ni i fod yn fodlon darllen dy negeseuon ac ymateb iddyn nhw. Gofynnwn hyn yn enw  Iesu Grist, Amen

Bethan Teify

